
C.nr.1002/2021

Gjykata Themelore né Gjilan, Departamenti i Pérgjithshém-Divizioni Civil, gjyqtarja Florije
Qerimi, me bashképunétoren profesionale Bionda Rexhepi, né ¢éshtjen juridike kontestimore té
paditéses Sh.... R.... nga Gjilani, té cilén sipas autorizimit e pérfagéson E... A..., avokat nga
K...., kundér té paditurés....., me objekt kontesti kompensimi i shpérblimit jubilar dhe
kompensimi pér ushgim pér ditét e pranisé né puné, me vleré té kontestit 1,481.25 euro, jashté
seance gjyqésore, mé daté 08.11.2022, mori kété:

AKTGIJYKIM

I. APPROVOHET si e bazuar kérkesépadia e paditéses Sh... R... nga Gjilani dhe
DETYROHET e paditura qé€ paditésit t’ia paguajé:

- né emér té shpérblimit jubilar pér 10 vite pérvojé pune, né vleré té 50% té pagés bazé,
shumén prej 133.25 euro (njéqind e tredhjeté e tre euro, e njézet e pesé cent);

- né emér té kompensimit pér ushgim gjaté ditéve té pranisé né puné pér 674 dité pune nga
muaji Prill i vitit 2017 e deri né muajin Shkurt té vitit 2020, shumén prej 1,348.00 euro
(njémijé e treqind e katérdhjeté e teté euro);

Gjithsej né shumén e pérgjithshme prej 1,481.25 euro (njémijé e katérqgind e tetédhjeté e njé
euro e njézet e pesé cent), me kamaté ligjore prej 8% nga dita e paragitjes sé padisé e deri né
pagesén definitive, brenda afatit prej 7 ditésh nga plotfugishméria e aktgjykimit, nén
kércénimin e pérmbarimit me detyrim.

Il. OBLIGOHET e paditura, q¢ paditésit t’ia paguaj shpenzimet e procedurés né shumé prej
134 euro (njégind e tridhjeté e katér euro) né emér té shpenzimeve té pérfagésimit, té gjitha
kéto né afat prej 7 ditésh nga dita e plotfugishmérisé té kétij aktgjykimi, nén kércénimin e
pérmbarimit té detyrueshém.

Arsyetim

Paditésja, pérmes té autorizuarit té saj, mé daté 03.08.2021, ka paragitur padi né kété gjykateé,

kundér té paditurés....., me objekt kontesti kompensimi i shpérblimit jubilar dhe kompensimi

pér ushqgim pér ditét e pranisé né puné, me vleré té kontestit 1,481.25 euro. Né padi, paditésja

ka theksuar se éshté né marrédhénie pune te e paditura si punétore tenike né Shkollén e Mesme

té Ulét “Selami Hallagi” né Gjilan, duke theksuar se e njéjta ka pérvojé té punés mbi 10 vite.
Meqé paditésja ka kérkuar paraprakisht nga e paditura kompensimin e shpérblimit jubilar dhe
shpenzimeve té ushqgimit, ndérsa e paditura ka heshtur ndaj kérkesés, i éshté drejtuar gjykatés
gé né bazé té nenit 35, paragrafi 7 dhe 8 té Kontratés Kolektive té Arsimit né Kosovés té
aprovojé si té bazuar kérkesépadiné e paditéses dhe té detyrohet e paditura gé t’ia paguaj
shumén prej 133.25 euro (njégind e tredhjeté e tre euro, e njézet e pesé cent) né emér té
pérvojés sé punés; shumén prej 11,348.00 euro (njémijé e treqind e katérdhjeté e teté euro) né
emér té kompensimit pér ushgim gjaté punés, gjithsej né shumén e pérgjithshme prej 1,481.25
euro (njémijé e katérgind e tetédhjeté e njé euro e njézet e pesé cent), me kamaté ligjore 8%
nga dita e paraqgitjes sé padisé e deri né pagesén definitive, brenda afatit prej 7 ditésh nga
plotfugishméria e aktgjykimit, nén kércénimin e pérmbarimit, si dhe té gjitha shpenzimet e
procedurés aq sa dalin né fund té kontestit.

E paditura, me ané té pérgjigjes né padi té datés 08.09.2021, e ka kundérshtuar né térési
kérkesépadiné e paditésit me arsyetimin se kjo gjykaté nuk ka kompetencé Iéndore né kété
¢éshtje juridike kontestimore, pér té vendos lidhur me kérkesépading, ngase e njéjta konsideron
se kompetente pér té vendosur sipas késaj céshtje éshté Gjykata Themelore né Prishting,
Departamenti pér Céshtje Administrative, e jo Gjykata Themelore né Gjilan, pasi gé e njéjta
konsideron se pavarésisht se a éshté pérgjigjur apo jo né kérkesén e paditésit, DKA-ja,
respektivisht e paditura, paditési ka pasé mundési gé mbi bazén e pérgjigjes sé DKA-sé dhe pér
shkak t€ heshtjes administrative né afat ligjor t’1 drejtohet Gjykaté€s Themelore né Prishtiné—
Departamentit pér Céshtje Administrative. Tutje ka theksuar se paditési kérkesépadiné e tij e
bazon né Kontratén Kolektive té Arsimit té Kosovés (né vijim: KKAK), té datés 18.04.2017 té
miratuar dhe nénshkruar nga Ministria e Arsimit, Shkencés, dhe Teknologjisé (né vijim:
MASHT) dhe Sindikata e Bashkuar e Arsimit, Shkencés dhe Kulturés (né vijim: SBASHK),
respektivisht né dispozitat e nenit 35, paragrafi 7 dhe 8 té késaj kontrate, e sipas té paditurés
kjo kontraté nuk prodhon efekt juridik dhe nuk krijon té drejta dhe detyrime ndaj komunés sé
Gjilanit, si e paditur né kété rast, sepse kjo kontraté nuk éshté né fuqi, pasi qé Ligji nr.04/L-131
pér Skemat Pensionale té Financuara nga Shteti, i datés 06.05.2014 nuk ka paraparé njé té
drejté té tillé sipas padisé dhe kérkesépadisé dhe se ¢do marréveshje gé parasheh té drejta
jashté Kkeétij ligji nuk prodhon kurrfaré efekti juridik. Si arsye tjetér ka cekur se Kontrata
Kolektive né hyrje té saj bazohet né Ligjin e Punés, i cili nuk parasheh njé té drejté té tillé té
beneficioneve, pasi neni 77 i kétij ligji potencon se pensioni i vjetérsisé dhe i parakohshém
rregullohen me ligj té vecanté. Mé tej ka theksuar se sipas nenit 90, paragrafi 8 té Ligjit té
Punés, pér té gené kontrata né fugi ligjore duhet té jeté e regjistruar né MPMS, kurse né rastin
konkret kjo kontraté nuk éshté e regjistruar né organin e lartécekur dhe né fund ka shtuar se
nuk jané shtjerré mjetet juridike sipas procedurés administrative me géllim gé té inicohet
procedura gjygésore pér realizimin e té drejtés sé paditésit, e mé decidivisht si né pérgjigjen né
padi. Po ashtu e njéjta éshté thirré edhe né parashkrim té kérkesés ngase sipas Ligjit pér
Marrédhéniet e Detyrimeve, Ligji Nr.04/L-077 neni 353, paragrafi 3 dhe neni 357, paragrafi 1
si dhe sipas Ligjit nr.03/L-212 té Punés, neni 87 kemi parashkrim té léndés pér arsye se tash
mé paditésja ka 15 vite pérvojé té punés, ndérsa dihet se njé e drejté e tillé i ka takuar pasi
paditésja i ka béré 10 vite pérvojé té punés, gé do té thoté njé kérkesé té tillé e ka béré pas 9
viteve, e po ashtu edhe nga neni 90, paragrafi 4, ka parashkrim pasi né kété paragraf thuhet se
marréveshja kolektive mund té lidhet pér njé periudhé té caktuar me kohézgjatje, jo mé shumé

se 3 vite, ndérsa kontrata kolektive ka gqené né fuqi deri mé daté 18.04.2020, kurse padia éshté
ushtruar mé daté 03.08.2021. Gjykatés i ka propozuar gé té refuzojé né térési si té pabazuar
kérkesépadiné e paditésit.

Gjykata pas pranimit té pérgjigjes né padi té datés 08.09.2021, ka gjetur se jané plotésuar
kushtet ligjore té pércaktuara né nenin 398 té Ligjit pér Procedurén Kontestimore (mé tej:
LPK) pér marrjen e aktgjykimit jashté seancés, sepse né mes té paléve nuk éshté kontestuese
gjendja faktike dhe nuk ekzistojné pengesa té tjera pér dhénien e vendimit meritor, pasi gé nga
pérgjigja né padi rezulton gartas se padia e paditésit &shté e themelté, pér arsye se:

Nga shqyrtimi i shkresave té 1éndés gjykata konstatoi se mes paléve ndergjygése nuk ishte
kontestuese se paditésja éshté né marrédhénie pune tek e paditura dhe e njéjta pérvojé pune
mbi 10 vjet dhe 674 dité pune nga muaji Prill i vitit 2017 e deri né muajin Shkurt té vitit 2020,
fakte kéto té cilat i vértetoi nga vértetimet e Iéshuara nga Shkolla Fillore dhe e Mesme e Ulét
“Selami Hallagi” né Gjilan, pér pérvojén e punés me numér té protokollit 194/2021 té datés
11.06.2021 dhe pér ditét e pranisé né puné me numér protokolli 77/2021 té datés 25.02.2020.

Me nenin 398 té LPK-sé, pércaktohet se “Kur gjykata, pasi t'i arrijé pérgjigia né padi,
konstaton se ndérmjet paléve nuk éshté kontestuese gjendja faktike dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjygésore,
mund ta japé aktgjykimin me té cilin e pranon si té themelté kérkesépadiné”, si dhe me nenin 4
paragrafi 2 i LPK-sé&, né té cilin pércaktohet se “Ndryshe nga dispozita e paragrafit 1 té kétij
neni, gjykata vendosé pér kérkesépadiné né bazé té veprimeve procedurale te shkruara dhe
provave té administruara né ményré jo té drejtpérdrejt, po qé se kjo pércaktohet me ligj .

Gjykata ka konstatuar se ekzistojné kushtet ligjore pér marrjen e kétij aktgjykimi, pasi gé faktet
vendimtare nuk jané kontestuar nga ana e té paditurés, respektivisht nuk éshté kontestuar
gjendja faktike se paditési éshté né marrédhénie pune tek e paditura, se ka mbi 10 vite pérvojé
té punés, dhe se pagén mujore e ka realizuar né lartési prej 267.25 euro, sipas vértetimit té
léshuar nga Shkolla Fillore dhe e Mesme e Ulét “......” né Gjilan, me numér t€ protokollit
194/2021 té datés 11.06.2021.

Andaj, gjykata né kété céshtje kontestimore sa i pérket té drejtés subjektive té paditésit dhe
lartésisé sé saj, ka zbatuar dispozitat e Kontratés Kolektive té Arsimit né Kosové, té datés
18.04.2017, konkretisht nenin 35, paragrafi 7, i cili pércakton se: “T¢ punésuarve, u sigurohet
kompensim pér ushgim gjaté punés, pér ditét e pranisé né puné. Vlera e kompensimit té
shpenzimit t& ushgimit né puné, pér njé dité pune éshté 2euro (dy euro) pér té punésuarit gé
kané marrédhénien e punés primare né institucionet arsimore. Punédhénési i cili ka té
rregulluar ushgimin e té punésuarve, pérmes restorantit té kuzhinés ose né njé formé tjetér,
nuk ka obligim kompensimin pér ushgim”; si dhe paragrafi 8, pika 8.1, i cili pércakton se
“Punétorét(anétaré t¢ SBASHKUT-ut), né vitet jubilare té punésimit pérfitojné shpérblimin
jubilar nga punédhénési i fundit,ashtu gé pér 10 vite té pérvojés sé punés i kompensohet 50%
té pagés bazé”.

Me Ligjin e Punés nr.03-L/212 parashihet se sa i pérket céshtjeve té punédhénésit me
punémarrésin ata té drejtat dhe detyrimet e tyre mund t’i rregullojné edhe me Kontraté
Kolektive dhe Kontrata Kolektive nuk mund té pérmbajé té drejta mé pak té favorshme pér té
punésuarin dhe punédhénésin se sa té drejtat e pércaktuara me Ligj té punés, pra té drejtat e
punémarrésit me Kontratén Kolektive mund té avancohen mé larté se té drejtat e parapara me
Ligjin e Punés.

Gjykata ka vlerésuar pretendimin e té paditurés lidhur me kundérshtimin e kompetencés
Iéndore té késaj gjykate, por gjykata konsideron se kjo ¢éshtje juridike éshté né kompetencé té
Gjykatés Themelore, Departamenti i Pérgjithshém né Gjilan, e jo né kompetencé té Gjykatés
Themelore né Prishtiné — Departamenti pér Céshtje Administrative, pasi gé té drejtat dhe
detyrimet dhe raportet né mes paléve ndérgjygése jané té rregulluara me Ligjin e Punés, e
rrjedhimisht edhe me KKAK-né. Pér mé tepér sipas nenit 2, paragrafi 2 té Ligjit té Punés, né
ményré shprehimore &shté cekur: “Dispozitat e kétij ligji zbatohen edhe pér t€ punésuarit dhe
punédhénésit, punésimi i té ciléve rregullohet me ligj té vecanté, nése ligji i vecanté nuk
parashikon zgjidhje pér ¢éshtje té caktuara nga marrédhénia e punés”, e né rastin konkret ligjet
e vecanta té cilat e rregullojné kété fushé nuk kané paraparé ndonjé ményré tjetér té zgjidhjes
sé kontesteve pér kété kategori té té€ punésuarve, e rrjedhimisht pér vendosjen e kétij kontesti
né mes paléve ndérgjygése éshté e kompetencés léndore kjo gjykaté. Pér mé tepér, gjykata
gjaté gjithé procedurés sipas detyrés zyrtare kujdeset pér kompetencén e vet Iéndore dhe nga
arsyet e cekura mé larté vleréson se kjo gjykaté ka kompetencé Iéndore pér té vendosur pér
kété céshtje kontestimore.

Lidhur me pretendimin e té paditurés té parashtruar me pérgjigjen né padi se KKAK nuk
prodhon efekt juridik pér té paditurén, nga arsyeja se e paditura nuk éshté nénshkruese e késaj
kontrate dhe nuk ka buxhet pér zbatimin e késaj kontrate, duke pérfshiré edhe kundérshtimet
tjera té cekura né pérgjigjen né padi, gjykata vleréson se kéto pretendime jané té pabazuara dhe
té pagéndrushme, pasi gé KKAK éshté lidhur né nivel vendi sipas dispozitave té nenit 90
Ligjit té Punés, cka nénkupton se meqé KKAK é&shté e lidhur né nivel vendi, e njejta prodhon
efekt juridik edhe ndaj komunés sé Gijilanit, kétu té paditurés. Pos késaj, edhe me nenin 2
paragrafi 1, pika 1.1 t6 KKAK-sé, né ményré shprehimore éshté paraparé se: “Dispozitat e
késaj kontrate jané té zbatueshme pér té gjithé té punésuarit né té gjitha institucionet e Arsimit
Parauniversitar.....” , ndérsa me pikén 1.2 t€ po kétij neni, €shté cektur se: “Dispozitat e késaj
Kontrate jané té zbatueshme pér té gjithé punédhénésit né sektorin e arsimit (Komunat-DKA,
KD té Universiteve e institucioneve té arsimit té larté, MASHT-in, etj)...”. Né interpretim té
késaj dispozite, gjykata vleréson se e paditura ka pérgjegjési né pérmbushjen e detyrimeve té
pércaktuara nga KKAK, pasi gé me kété dispozité éshté cekur garté se té punésuarit por edhe
punédhénésit jané t€ detyruar t’i zbatojné dispozitat e késaj kontrate, andaj edhe té njejtét jané
pérgjegjése né pérmbushjen e detyrimeve té cilat dalin nga KKAK.

Sa i pérket pretendimit tjetér té té paditurés ku ka theksuar se né bazé té nenit 90, pika 8 té
Ligjit té Punés, pér té gené kontrata né fuqi ligjore duhet té jeté e regjistruar né fagen e MPMS,
e njéjta nuk éshté regjistruar fare né fagen MPMS dhe si e tillé nuk duhet té prodhoj efekt
juridik, pér gjykatén edhe ky pretendim nuk éshté i bazuar, pasi qé sipas vlerésimit té gjykatés
nuk éshté relevante se a éshté regjistruar apo jo KKAK né fagen e MPMS, sepse referuar nenit

47 té késaj kontrate, éshté paraparé se pas nénshkrimit té késaj kontrate nga palét, e njéjta
regjistrohet dhe depozitohet né MASHT, e jo né ndonjé organ tjetér si¢c pretendon e paditura,
kjo pér faktin se kjo kontraté éshté sektoriale dhe jo e pérgjithshme dhe e njéjta prodhon efekt
juridik vetém pér té punésuarit dhe punédhénésit né sektorin e arsimit (neni 2 i KKAK-sg).
Sido qé té jété, akti i regjistrimit dhe depozitimi i kontratave, sikurse kjo né rastin konkret i
KKAK-sé ka gené pérgjegjési e karakterit administrativ e organit publik kompetent gé té
njejtén ta regjistroj apo depozitoj, e pér té cilat léshime eventuale nuk mund té kené
konsekuenca té punésuarit, e né kété rast nuk mund té pésoj paditési.

Gjykata ka vlerésuar edhe pretendimin e té paditurés ku éshté thirré né parashkrim té kérkesés
sé paditésit, mirépo, sipas gjykatés njé pretendim i tillé nuk géndron, pasi padia né gjykaté
éshté parashtruar me daté 21.06.2021, pra, pas hyrjes né fuqi té Kontratés Kolektive t& Arsimit
Parauniversitar, ndérsa Kontrata Kolektive e Arsimit Parauniversitar ka hyré né fugi me daté
18.04.2017, andaj nisur nga rrethana té tilla rezulton se paditési nuk ka pasur bazé ligjore pér
parashtrimin e njé kérkesé té tillé para késaj date, pra, para datés 18.04.2017, ¢ka do té thoté
padia éshté parashtruar né afatin ligjor té paraparé me nenin 87 té Ligjit té Punés, pasi gé sipas
nenit 87 té kétij ligji, né ményré shprehimore &shté paraparé se: “Té gjitha kérkesat nga
marrédhénia e punés né para parashkruhen brenda afatit prej tri vitesh nga dita e paragitjes
sé kérkesés”, andaj nga kéto arsye rezulton se padia e paditéses éshté parashtruar brenda afatit
ligjor prej 3 viteve nga dita e paragitjes sé kérkesés dhe rrjedhimisht kérkesépadia e paditéses
nuk éshté pérfshiré né parashkrim ashtu si¢ pretendon e paditura.

Gjykata pér kamatén ka vendosur duke u bazuar né dispozitén e nenit 382 té Ligjit pér
Marrédhéniet e Detyrimeve/ Ligji nr. 04/L-077 daté 19.06.2012.

Vendimin g€ pala e paditur t’i bart€ shpenzimet e procedurés gjykata e ka mbéshtetur né
dispozitat ligjore konform nenit 449 dhe 452 té LPK-sé. Lartésia e kétyre shpenzimeve té
aprovuara i referohet shpérblimit pér pérpilimin e padisé né shumén prej 104 euro (njéqgind e
katér euro) dhe taksés gjyqgésore pér padi né shumén prej 30 euro (tridhjeté euro), e né shumén
e pérgjithshme prej 134 euro (njéqind e tridhjeté e katér euro).

Duke u bazuar né té dhénat e lartcekura, gjykata ka vendosur si né dispozitiv té kétij
aktgjykimi.

Gjykata Themelore né Gjilan —Departamenti i Pérgjithshém —Divizioni Civil
C.nr.1102/2021, mé daté 08.11.2022

Gjyqtarja
Florije Qerimi

UDHEZIM JURIDIK: Kundér kétij aktgjykimi palét kané té drejté ankese né afat prej 7 ditéve
nga dita e pranimit prané Gjykatés sé Apelit, pérmes késaj Gjykate.

